
26 Hydref 2021  

 

Annwyl yr Arglwydd Thomas 

Gwahoddiad i roi tystiolaeth 

Hoffwn fanteisio ar y cyfle hwn i gyflwyno fy hun fel Cadeirydd y Pwyllgor Deddfwriaeth, Cyfiawnder 

a’r Cyfansoddiad yn y Chweched Senedd.  

Fel Pwyllgor, rydym yn ymwybodol o’r ffaith bod y Comisiwn ar Gyfiawnder yng Nghymru wedi 

argymell y dylai'r Senedd fod â rôl fwy rhagweithiol wrth graffu'n briodol ar weithrediad y system 

gyfiawnder. I'r perwyl hwnnw, yn y tymor byr, byddwn yn clywed gan Lywydd Tribiwnlysoedd Cymru 

ddechrau mis Tachwedd, ac rydym yn gobeithio dechrau darn o waith ar hygyrchedd y gyfundrefn 

gyfiawnder yng Nghymru yn y flwyddyn newydd. Rydym hefyd wedi ymrwymo i wneud gwaith craffu 

rheolaidd ar swyddogaethau cyfiawnder Llywodraeth Cymru, ac rydym yn gobeithio trefnu’r sesiwn 

gyntaf yn y gyfres honno ym mis Ionawr 2022, yn ogystal ag archwilio cyfleoedd i glywed gan yr 

Arglwydd Ganghellor a’r Ysgrifennydd Gwladol dros Gyfiawnder. 

Er mwyn llywio ein gwaith craffu ar y materion hyn, hoffem eich gwahodd i'r cyfarfod Pwyllgor a 

gynhelir ddydd Llun 22 Tachwedd, rhwng 13:30 a 14:30, i drafod y broses o weithredu’r argymhellion 

yn adroddiad y Comisiwn ar Gyfiawnder yng Nghymru. Noder ein bod yn rhagweld y bydd y cyfarfod 

yn cael ei gynnal o bell drwy gyfrwng Zoom.  

  

Yr Arglwydd Thomas o Gwmgiedd 

Cyn-Gadeirydd y Comisiwn ar Gyfiawnder yng Nghymru 

https://llyw.cymru/comisiwn-ar-gyfiawnder-yng-nghymru?_ga=2.3313975.683326344.1614599644-834389955.1614599644
https://llyw.cymru/sites/default/files/publications/2019-10/Justice%20Commission%20WEL%20DIGITAL.pdf


 

 

Byddwn yn ddiolchgar pe gallech gadarnhau a fyddwch yn gallu derbyn ein gwahoddiad, a hynny cyn 

gynted ag y bo modd.  

Yn gywir, 

 

Huw Irranca-Davies 

Cadeirydd 


